
AHOLIGA BANK 
XIZMATLARINI 
KO‘RSATISH TIZIMINI 
TAKOMILLASHTIRISH

Uskanov Eldor
Toshkent moliya instituti – mustaqil tadqiqodchi

Annotatsiya: Maqolada tijorat banklari tomonidan aholiga bank xizmatlarini ko‘rsatishning ahamiyati, sohada mavjud 
muammolar yechimi va banklar tomonidan aholiga bank xizmatlarini ko‘rsatish tizimini takomillashtirish yo‘llari ko‘rib 
chiqilgan.

Kalit so‘zlar: bank, kredit, xizmat, pensionerlar, overdraft kredit, kafil, garov, kredit foizi, kredit riski, kredit monitoringi.
Abstract: The article discusses the importance of lending to the population by commercial banks, the existing problems 
and ways to improve the provision of banking services to the population.

Key words: bank, credit, services, pensioners, overdraft credit, collateral, guarantee, interest rate, credit risk, credit mon-
itoring.
Аннотация: В статье рассматриваются вопросы значения кредитования населения коммерческими банками, име-
ющуюся проблемы и пути совершенствования оказания банковских услуг населению.

Ключевые слова: банк, кредит, услуги, пенсионеры, овердрафт кредит, залог, гарантия, процентная ставка, кре-
дитный риск, кредитный мониторинг.

K I R I S H
Bozor munosabatlari sharoitida bank xizmatlarining turlarini ko‘paytirish va ularni rivojlantirish, ayniqsa, 

tijorat banklarining aholiga ko‘rsatadigan xizmatlari tizimini takomillashtirish, ularning soni va sifatini aholi 
talablari, iqtisodiyot, ijtimoiy-iqtisodiy islohotlar talablari hamda qo‘yilayotgan vazifalardan kelib chiqib rivojlan-
tirib borish bugungi kunning dolzarb masalalaridan hisoblanadi. Respublikamizda tijorat banklari faoliyatining 
uzluksiz takomillashib borishi bozor munosabatlarining muhim subyektlari bo‘lgan, nafaqat yuridik shaxslar, 
balki aholiga xizmatlar ko‘rsatish tizimini ham takomillashtirishni obyektiv zaruriyatga aylantirmoqda. Bu o‘z 
navbatida tijorat banklari faoliyatini yangi muhit, aholi talablariga moslashtirish, uni uzluksiz nazorat qilishni 
va samarali boshqarish uchun muhim ma’lumotlar bazasi yaratilishining uslubiy asoslarini takomillashtirishni 
talab etadi. O‘zbeksiton Respublikasi Prezidenti Sh. M. Mirziyoyev ta’kidlaganidek: “...Banklarning bosh vazi-
fasi – bundan keyin o‘z ish uslublarini tubdan o‘zgartirib, fuqarolarimiz va tadbirkorlarning haqiqiy ishonchini 
qozonishga va ularga haqiqiy ko‘makdosh bo‘lishga erishishdan iborat, ...lo‘nda qilib aytadigan bo‘lsak, banklar 
endi xalqimizni tadbirkorlikka, ishbilarmonlikka o‘rgatishi va shunga yetaklashi lozim bo‘ladi”1.

A D A B I Y O T L A R  S H A R H I
Aholiga bank xizmatlarini ko‘rsatish va ular uchun bank xizmatlari bilan bog‘liq xarajatlarni qisqartirish 

masalalari xorijlik iqtisodchi olimlardan F.  Modolyani, D.  Kokslar2 tomonidan tadqiq qilinib ularning fikricha, 
banklarning aholiga xizmat ko‘rsatish tizimi ko‘proq “aholiga uyida xizmat ko‘rsatish” yo‘nalishida rivolanishi 
maqsadga muvofiqdir. D.  Polfreman, P.  Rouz hamda J.  Sinkilar3 o‘z ilmiy tadqiqod ishlarida ssuda kapitali 

1	 O‘zbekiston Respublikasi Prezidenti Sh. M. Mirziyoyev “Erkin va farovon, demokratik O‘zbekiston davlatini birgalikda barpo etamiz”. 
–T.: “O‘zbekiston”, 2016. –56 b.

2	 Cox D. Success in elements of banking.-London: John Murray,1979.-271p.; Modigliani F., Fabozzi F. J., Ferri M. G. Foundations of 
financial markets and institutions.- New Jersey 61, 1997.–497p.;

3	 Palfreman D. Elements of banking. Philip Ford. –2nd ed. – London: Pitman, 1988.-660 p.; Роуз П. С. Банковский менеждмент. 
Пер.с анг.-Москва: Дело, 1997.-743 с.; Синки Дж. Финансовый менеджмент в коммерческом банке и в индустрии финансовых 
услуг. Пер.с англ.- Москва: Альпина Бизнес Букс, 2007. –1018 с.

bozoridagi xizmatlar, elektron xizmatlar keng tarqalgani, bu jarayonlar o‘z navbatida banklarning birlashish va 
singib ketishi holatlari ko‘payishiga, ularning jismoniy va yuridik shaxslarga ko‘rsatadigan xizmatlarining risklilik 
darajasi yuqori bo‘lishiga olib kelganligini ta’kidlashgan. Tijorat banklari tomonidan jismoniy va yuridik shaxslar, 
ayniqsa, aholiga masofaviy bank xizmatlarini ko‘rsatish va ularning samaradorligi masalalari Van Xorn D. K., 
Woodworth W., Woller G. lar tomonidan o‘rganilgan4. Ushbu olimlarning aksariyati tijorat banklarida masofaviy 
xizmatlarning yangi turlarini joriy etish, unda aholi uchun qulayliklar yaratish va aholining omonot va to‘lov kar-
talarida bo‘lgan pullarining xavfsizligini ta’minlash va banklarning bu yo‘nalishdagi operatsiyalarining samara- 
daorligini oshirishga e’tibor qaratishgan. Tijorat banklarining aholiga xizmat ko‘rsatishi borasidagi operatsiyalari, 
bank xizmatlari va bank mahsulotlari turlarini ko‘paytirish oid masalalar, banklarning masofaviy xizmatlarini 
rivojlantirish masalalari, ularning nazariy va amaliy jihatlari rus olimlaridan O. I. Lavrushin, G. G. Korobovalar5 
tomonidan ularning ilmiy ishlarida ko‘rib chiqilganini ko‘rishimiz mumkin. 

Mahalliy olimlarimizdan Sh. Z. Abdullayeva, Z. T. Mamadiyarov, X. A. Xudoyarova, Z. Z. Xudoyberganova, 
O. Aliqoriyevlar6 ham o‘z ilmiy tadqiqodlarida tijorat banklarining xizmatlari va uning asosiy qismlaridan bo‘lgan 
banklarning aholiga ko‘rsatadigan xizmat turlari, ularning mahalliy banklarimiz tomonidan qo‘llanilishi hamda 
kelajakda bunday xizmat turlari, bank mahsulotlarini yanada taraqqiy ettirish masalalariga e’tibor qaratishgan 
va mamlakatimizda bank xizmatlarini rivojlantirish borasida ilmiy tadqiqodlarni amalga oshirishgan. Tijorat 
banklari tomonidan yuridik va jismoniy shaxslarga xizmatlar ko‘rsatishda ularning zamonaviy turlarini ko‘pay-
tirish sohasiga prof. Sh. Z. Abdullayeva o‘z e’tiborini qaratgan bo‘lsa7, Z. T. Mamadiyarov va Z. Z. Xudoyber-
ganovalar bank tizimida masofaviy bank xizmatlarini yanada rivojlantirish, ularning turli tumanligini ko‘payti-
rish orqali aholining bank xizmatlariga bo‘lgan ishonchini oshirish, bank xizmatlarining tezkorligini ta’minlash 
lozimligini ta’kidlashgan”8.Tijorat banklari chakana xizmatlar bo‘yicha tadqiqod olib borgan X. A. Xudoyarova 
esa tijorat banklarining “online” va chakana xizmatlarini rivojlantirish muhim ahamiyatga ega ekanligiga e’tibor 
qaratgan9. 

T A D Q I Q O T  M E T O D O L O G I YA S I
Mazkur maqolada aholiga bank xizmatlarini ko‘rsatishga oid ilmiy qarashlar va tijorat banklari amali-

yoti materiallari analiz-sintez usulidan foydalangan holda o‘rganildi va xulosalar shakllantirildi, qiyosiy tahlil, 
guruhlash, empirik va kuzatish metodlaridan foydalangan holda aholiga bank xizmatlarini amaliyotdagi mavjud 
muammolarning sabablari, ularni bartaraf etish yo‘llari bo‘yicha fikr va xulosalar shakllantirildi.

T A H L I L  V A  N A T I J A L A R
Hozirgi vaqtda jahonda globallashuv jarayonlari chuqurlashib borayotganligini e’tiborga oladigan bo‘lsak, 

bank-moliya tizimi barqarorligini ta’minlash, bank xizmatining yangi turlarini joriy etish, aholi va xo‘jalik subyekt-
larining bo‘sh mablag‘larini banklarning uzoq muddatli depozitlariga jalb etishni ko‘paytirish, mamlakat iqtisodi- 
yotiga kiritiladigan uzoq muddatli kredit qo‘yilmalari ulushini ichki manbalar hisobidan oshirish uchun mus-
tahkam asos yaratish masalalari muhim ustuvor vazifalardan biri bo‘lib qolmoqda. Zero, bugungi kunda bank 
– moliya tizimini isloh qilishni yanada chuqurlashtirish va barqarorligini oshirish, bank tizimiga aholi ishon-
chini yanada mustahkamlash, banklar faoliyatiga axborot-kommunikatsiya texnologiyalarini qo‘llash orqali 
bank xizmatlarining turi va ko‘lamini kengaytirish bo‘yicha tizimli chora-tadbirlarni amalga oshirish zarurga 
aylanmoqda.Tijorat banklari omonatchilarni jalb etish uchun tashkilot korxona va aholi mablag‘larini ancha 
uzoq muddatga jalb etishga qaratilgan foiz siyosatidan foydalaniladi. Bu sharoitda mijozlarga bank xizmatlarini 
ko‘rsatish tizimini takomillashish muhim ahamiyat kasb etadi.Bugungi kunda davom etayotgan global siyosiy va 
iqtisodiy vaziyatlar sharoitida O‘zbekiston iqtisodiyotining o‘sish sur’ati 2023-2024-yillarda 5,6-5,8 foizni tashkil 
etib, 2025–2026-yillarda mos ravishda 6,2–6,4 foizgacha yetishi prognoz qilingan. Xalqaro valyuta jamg‘arma-

4	 Ван Хорн Д. К. Основы управления финансами. Пер. с англ.; Гл. ред. серии, Nigeria: Selected Issues // IMF Country Report No. 
08/65, February 2008, Woodworth W., Woller G. (1999) What is microfinance. Journal of microfinance, 15, pp. 6.

5	 Лаврушин О. И. Банковское дело: -М.: Финансы и статистика, 2014.–241е.; Банковское дело: учебник/под. ред. д.э.н. проф. 
Коробовой Г. Г. -М.: Экономист, 2004.- 751е.

6	 Sh. Z. Abdullayeva. Bank ishi. –T.: “IQTISOD-MOLIYA” 2017. 534 b., Mamadiyarov Z. T. Tijorat banklarida masofaviy bank xizmatla-
rini rivojlantirish. Iqtisod fanlari bo‘yicha falsafa doktori (PhD) dissertatsiyasi avtoreferati.–T.: 2019. 13 b., Xudoyarova X. A. O‘zbeki-
stonda chakana bank xizmatlari amaliyotini takomillashtirish.. Iqtisod fanlari bo‘yicha falsafa doktori (PhD) dissertatsiyasi avtorefera-
ti.–T.: 2020. 9 b.

7	 Sh. Z. Abdullayeva. Bank ishi. T.: “IQTISOD-MOLIYA” 2017. 533 b
8	 Mamadiyarov Z. T. Tijorat banklarida masofaviy bank xizmatlarini rivojlantirish. Iqtisod fanlari bo‘yicha falsafa doktori (PhD) dissertat-

siyasi avtoreferati.–T.: 2019. 12 b.
9	 XudoyarovaX. A. O‘zbekistonda chakana bank xizmatlari amaliyotini takomillashtirish.. Iqtisod fanlari bo‘yicha falsafa doktori (PhD) 

dissertatsiyasi avtoreferati.–T.: 2020. 9 b.

sining prognozlariga ko‘ra, dunyo bo‘ylab markaziy banklar tomonidan inflyatsiya oshishiga qarshi choralarning 
ko‘rilishi natijasida global inflyatsiya darajasi 2022-yilgi o‘rtacha 8,7 foizdan 2023-yilda 6,9 foizgacha va 2024-
yilda 5,8 foizgacha tushishi, biroq pandemiyadan oldingi davrdan (2017 – 2019-yillardagi 3,5 foiz) yuqori dara-
jada bo‘lishi kutilmoqda. Global inflyatsiya darajasining tushishiga asosiy omil sifatida 3 jahon bozoridagi oziq-
ovqat va boshqa turdagi asosiy tovarlarning narxlarida pasayish kuzatilayotgani bilan izohlangan. Yuqoridagilar 
natijasida O‘zbekistonda inflyatsiya darajasi 2022-yildagi 12,3 foizdan 2023-yilda 9,0 foiz atrofigacha tushishi 
kutilmoqda. Shu bois, prognozlarga ko‘ra 2023-2024-yillarda O‘zbekiston iqtisodiyoti 5,6-5,8 foiz doirasida, 
2025-2026-yillarda mos ravishda 6,2 va 6,4 foizgacha o‘sishi kutilmoqda. Buning uchun keyingi yillarda dun-
yoda kuzatilayotgan iqtisodiy va siyosiy noaniqliklar qaramasdan O‘zbekistonning barqaror o‘sishini ta’minlash 
maqsadida inson kapitalini rivojlantirish choralarini ko‘rish ko‘zda tutilmoqda. Rivojlanayotgan davlatlar iqtisodi-
yotida joriy yildagi 4 foizlik iqtisodiy o‘sish sura’ti saqlanib qolinayotgan bo‘lsa-da, mamlakatimizning asosiy 
savdo hamkorlari, jumladan, Rossiya iqtisodiyoti 2023-yilda 2,2 foizdan 2024-yilda 1,1 foizga, Xitoy 5,0 foizdan 
4,2 foizga, Turkiya iqtisodiyoti 4,0 foizdan 3,0 foizga hamda Qozog‘iston 4,6 foizdan 4,2 foizga sekinlashishi 
prognoz qilinmoqda10.

1-jadval: Xalqaro valyuta jamg‘armasi va Jahon bankining mintaqadagi ba’zi davlatlar uchun iqtisodiy o‘sish 
prognozlari11, (foizda)

Xalqaro valyuta jamg‘armasi Jahon banki

2023 2024 2023 2024

Jaxon iqtisodiyoti 3,0 2,9 2,5 2,1

Rossiya 2,2 1,1 1,6 1,3

Xitoy 5,0 4,2 5,1 4,6

Turkiya 4,0 3,0 4,2 3,1

Qozog‘iston 4,6 4,2 4,5 4,3

Qirg‘iziston 3,4 4,3 3,4 4,0

Tojikiston 6,5 5,0 6,5 5,0

Ozarbayjon 2,5 2,5 1,5 2,4

Gruziya 6,2 4.8 5.9 4.8

2023-yilgi xalqaro moliya tashkilotlari tomonidan tayyorlangan O‘zbekistonning iqtisodiy o‘sish prognoz- 
lariga ko‘ra 2023-yilda yalpi ichki mahsulot o‘sishi 5,5 foiz atrofida va 2024-yilga borib ushbu ko‘rsatkich 5,5-5,6 
foizlar atrofida bo‘lishi kutilmoqda.

2-jadval: O‘zbekiston yalpi ichki mahsulotining o‘sish sur’ati12 (foizda)

Xalqaro valyuta jamg‘armasi (2023-yil oktyabr) 5,5 5,5 x x

Jahon banki (2023-yil oktyabr) 5,5 5,6 5,8 x

Osiyo taraqqiyot banki (2023-yil aprel) 5,5 5,5 x x

Milliy prognozlar 5,6-5,8 5,6-5,8 6,2 6,4

Mamlakatimizda iqtisodiyotni erkinlashtirishga qaratilgan islohotlarni amalga oshirilayotgani hamda 
tarmoq, soha va hududlarni rivojlantirishga yo‘naltirilgan dasturlarning amalga oshirilishi natijasida 2023-yilda 
ham barqaror iqtisodiy o‘sish sur’atlariga (5,6-5, 8 foiz) erishish kutilmoqda. Bunda aholi daromadlari asosan, 
o‘rtacha hisoblangan oylik ish haqi miqdorining 18-20 foizga va iqtisodiyot tarmoqlarining qo‘shilgan qiymati-

10	 Budjetnoma. 2024 – 2026 yy. –T.: 2023-yil. 5 b.
11	 Budjetnoma.2024 – 2026 yy. –T.: 2023-yil. 6 b.
12	 Xalqaro valyuta jamg‘armasi va Jahon bankining 2023-yil oktyabr oyidagi hisobotlari asosida hisoblab chiqilgan. Budjetnoma.2024 – 

2026 yy. –T.: 2023-yil. 8 b.

ning 5,6 foizga o‘sishi hamda pul o‘tkazmalari hajmi o‘sishi bazaviy trend doirasida qolishi hisobiga erishiladi13.
2024–2026-yillar uchun asosiy makroiqtisodiy ko‘rsatkichlarning prognozlari hamda iqtisodiy o‘sish-

ning asosiy yo‘nalishlarining to‘rtinchi yo‘nalishi – xizmatlar bozorini rivojlantirish bo‘lib, u orqali 2024-yilda 
bozor xizmatlari o‘sishini 14,9 foiz (574 trln so‘m) darajasida ta’minlash prognoz qilinmoqda. Bunda, yuqori 
o‘sish sur’atlari asosan ta’lim hamda aloqa va axborotlashtirish – 25,5 foiz, moliya – 22,3 foiz va trans-
port – 10,4 foizga o‘sish hisobiga ta’minlanishi prognoz qilinmoqda. Bunda, banklarning aholiga xizmat 
ko‘rsatish tizimini raqamlashtirish, bu sohaga axborot texnologiyalarning so‘nggi yutuqlarini joriy etish 
rejalashtirilmoqda. Ta’lim kreditini moliyalashtirish uchun ajratiladigan mablag‘lar miqdorini oshirish, 
agar 2021–2023-yillar davomida jami 315 ming talaba, shundan 219 ming talaba xotin-qizlar uchun ta’lim 
kreditlari uchun 3,3 trln so‘m resurs mablag‘lari ajratilgan bo‘lsa 2024-yilda qo‘shimcha 180 ming nafar 
talabalar uchun ta’lim kreditlarini ajratish uchun mablag‘lar rejalashtirilib, ushbu dastur bilan qamrab 
olinadigan talabalar soni qariyb 500 mingga yetishi kutilmoqda. Bu maqsadlar uchun 2024-yilda jami 2,2 trln 
so‘m, shundan 1,8 trln so‘mi ta’lim kreditlarini moliyalashtirish hamda 400 mlrd so‘mi xotin-qizlarga ajratilgan 
kreditni foiz qismini qoplash maqsadida rejalashtirilgan.

Bank mijozi bo‘lish istagini bildirgan fuqarolar doimiy ravishda ko‘payayotganligi respublika aholisining fara-
vonligi o‘sayotgani, umuman bank tizimiga bo‘lgan ishonch mustahkamlanayotganini ko‘rsatadi. Aholining bank 
xizmatlaridan foydalanishi bank ko‘rsatadigan xizmatlar xilma-xilligi, mijozlarga munosabatini va, eng muhimi, 
bank tizimiga ishonchni ham baholaydi. Hozirgi vaqtda jismoniy shaxslarga omonat hisobvaraqlari ochish orqali 
ko‘rsatilayotgan xizmatlar orasida banklararo jo‘natmalar bo‘yicha ham, xalqaro tizimlar orqali o‘tkazilayotgan 
tezkor pul jo‘natmalari, banklarning “Western Union”, “MIGOM”, “Aziya Ekspress” tizimlari orqali, jumladan, 
vakil banklarning “CONTACT”, “Lider” va “Yunistrim”, “Tezkor Pochta”, “BLIZKO” va “MoneyGram” tizimlari 
orqali operatsiyalar bajarib tezkor jo‘natmalarni amalga bo‘yicha ham bajarilayotgan operatsiyalari ommaviy-
lashib tezkor pul jo‘natmalari bo‘yicha operatsiyalar hajmi o‘sib bormoqda. O‘zbekiston Respublikasi Markaziy 
bankining ma’lumotlariga qaraganda aholini banklarga murojaatlarning barchasi belgilangan muddatlarda ko‘rib 
chiqiladi va ularni hal etish bo‘yicha chora-tadbirlar amalga oshirilmoqda. Murojaatlarning tarkibi va aholining 
tijorat banklari bilan munosabatlarini quyidagi ma’lumotlardan ko‘rishimiz mumkin14.

Bank sohasiga oid murojaatlarning tahlili shuni ko‘rsatadiki, murojaatlarning 36,2 foizini xorijiy valyutani 
sotib olish va milliy valyutani xorijiy valyutaga konvertatsiya qilish, 34,8 foizi bank kreditlarini olish bilan bog‘liq 
masalalarga oid bo‘lib, ularning aksariyati garov ta’minoti yetishmovchiligi, ipoteka kreditining boshlang‘ich 
badal summasini to‘lash, ta’lim krediti hamda imtiyozli kredit olish to‘g‘risidagi murojaatlardir. Murojaatlarning 

13 cbu.uz. O‘zbekiston Respublikasi Markaziy bankining rasmiy sayti ma’lumotlari
14 cbu.uz. O‘zbekiston Respublikasi Markaziy bankining rasmiy sayti ma’lumotlari

8,6 foizini bank xizmatlarining ommabopligini va bank xizmatlari turlarini taqdim etish qoidalarining shaffofligini 
oshirish borasidagi murojaatlar tashkil etadi.

Aholining bankga murojaatining o‘zgarish dinamikasi15

Shuningdek, bank xizmatlarini rivojlantirish, hisob raqamidan naqd pul olish, terminallar bo‘yicha xizmat 
ko‘rsatish va plastik kartalardan foydalanish bilan bog‘liq murojaatlar ham mavjud.
X U L O S A  V A  T A K L I F L A R

Aholiga bank xizmatlarini ko‘rsatish tizimini yanada rivojlantirish uchun: 
●	 aholiga bank xizmatlarini ko‘rsatishda masofaviy xizmatlar ko‘rsatish, zamonaviy axborot texnologi-

yalari va texnik vositalardan foydalangan holda bankga tashrif buyurmasdan masofadan turib bank 
xizmatini ko‘rsatish yoki undan foydalanish tizimini takomillashtirish lozim;

●	 jismoniy shaxslarning daromadlarini oshirish, ularning pul mablag‘larini banklarga jalb qilish, ularni 
saqlash va ulardan foydalanish borasidagi munosabatlarni erkinlashtirish maqsadga muvofiq; 

●	 aholiga bank xizmatlari ko‘rsatish sohasida yuzaga keluvchi risklarni boshqarish tizimini ishlab chiqish;
●	 aholiga ko‘rsatiladigan bank xizmatlarining “online” va “homebanring” xizmat turlarini yanada takomil-

lashtirish;
●	 aholining pensioner qatlami uchun bank xizmatlari ko‘lamini kengaytirish, pensionerlar uchun overdraft 

kreditini, aholining faol qatlami uchun kredit kartalar joriy etish tizimini yo‘lga qo‘yish lozim.

